
Narayanakritam Shiva Stava

ನಾರಾಯಣಕೃತಂ ಶಿವಸ್ತವಃ

ತಾರಕಾಸುರಸಂತ್ರಾಸದಾವಾನಲಸಮಾವೃತಾಃ .
ಶಿವನಾಮಸುಧಾಸಾರೈಃ ಶೀತಲಾಃ ಸ್ಮಃ ಕಿಲಾಧುನಾ .. 1..

ಕಥ ಸ್ಮೃತೋ ಮಹಾದೇವಃ ಸಂಸಾರಾಗ್ನಿವಿನಾಶಕಃ .
ಅಕಸ್ಮಾದಧುನಾ ದೀನಾನ್ ಅಸ್ಮಾನ್ ಪಾಲಯಿತುಂ ಪರಂ .. 2..

ಸ ಕೃಪಾಲುರ್ನೀಲಕಂಠಃ ಸರ್ವಕಂಟಕನಾಶಕಃ .
ಕರೋತಿ ಮಂಗಲಂ ನಿತ್ಯಂ ಕ್ಷಣಾರ್ಧೇನಾಪಿ ವಾ ಸ್ಮೃತಃ .. 3..
ಪ್ರತಿಕ್ಷಣಂ ಮಹಾದೇವಚರಣಸ್ಮರಣಾದರಾಃ .
ಹಾರಾಃ ಪರಮುದಾರಾಸ್ತೇ ನ ಸಂಸಾರಭಯಾತುರಃ .. 4..
ತ ಏವ ಧನ್ಯಾ ಮಾನ್ಯಾಶ್ಚ ಧರಣೀಮಂಡಲೇ ಮುಹುಃ .
ಯೇ ಸ್ಮರಂತಿ ಮಹಾದೇವಮುಮಾಽಽಲಿಂಗಿತವಿಗ್ರಹಂ .. 5..

ಅಹೋ ಮಹದಿದಂ ಭಾಗ್ಯಂ ಸೌಭಾಗ್ಯನಿಧಿರೇವ ನಃ .
ಗೌರೀಧವೋಽಧುನಾ ಸಾಧು ಧಾರಾರೂಪೇಣ ಸಂಸ್ಮೃತಃ .. 6..
ಮಹಾದೇವಪದಾಂಭೋಜಭೃಂಗಮಂಗಂ ಸುಮಂಗಲಂ .

ತನೂತ್ತಮಾಂಗಮುತ್ತಂಗಂ ಮುಹುಃ ತತ್ಪ್ರಣತಂ ಮುದಾ .. 7..

ಹರಂ ಪರಾತ್ಪರತರಂ ತಂ ಮಹಾನಂದಸಾಗರಂ .

ಸ್ಮೃತ್ವಾ ನತ್ವಾಽಪಿ ದೃಷ್ಟ್ವಾ ವಾ ಪರಮಾನಂದತಾಂ ಯಯುಃ .. 8..
ಯೇಯೇ ಕೃತಾರ್ಥಾಸ್ತೇ ಸರ್ವೇ ಸರ್ವದಾ ಸರ್ವಮಿದ್ಧಿದಂ .

ಶರಣ್ಯಂ ಶರಣಂ ಪ್ರಾಪ್ತಾಃ ಪ್ರಾಪ್ತೈಶ್ವರ್ಯಮಹೋತ್ಸವಾಃ .. 9..
ಯದ್ದ್ವಾರಗಾಃ ತುಂಗತುರಂಗಕೋಟಯೋಯದ್ದ್ವಾರಿಮತ್ತೇಭಸಮೂಹಕೋಟಯಃ
.

ತದ್ದ್ವಾರಪಾಲಾಯ ನಮೋ ನಮೋ ನಮಃ ಸ ಶಾಂಕರದ್ವಾರವಿಚಾರಸಾಗರಃ .. 10..
ನ ಶಾಂಭವಾನಾಮಶುಭಂ ಕದಾಚಿತ್ ತೇ ಶೋಭನಾನಾಂ ಸದನಂ ಸುಖಾನಾಂ .

ತ ಏವ ಧನ್ಯಾಃ ಪೃಥಿವೀತಲೇಽಸ್ಮಿನ್ ಮಾನ್ಯಾಃ ಸುರಾಣಾಂ ಚ ನರೇಶ್ವರಾಣಾಂ ..

11..

ಅಸ್ಮಾಕಂ ಕೃತಪಣ್ಯಸಂಘವಿಭವೇಃ ಅದ್ಯಾಧುನಾ ಶಂಕರೇ
ಭಕ್ತಿಃ ಕಾಚನ ಸಾಪಿ ಮೇರುದಸದ್ದೃಶಂ ಸೂತೇ ಧನೇ ನಿರ್ಧನಾಃ .

ನಾರಾಯಣಕೃತಂ ಶಿವಸ್ತವಃ

ಸ್ಮೃತ್ವಾಂ ತಂ ಸಕೃದಪ್ಯಪಾರಧನಭೂಸೌಭಾಗ್ಯವಂತಸ್ತತಃ
ಸಂತಃ ಕೇಽಪಿ ಕಿಲಾಂತಕಾಂತಕಲ ಸತ್ಪಾದಾಂಬುಜಾರಾಧಕಾಃ .. 12..
ಸಂಪೂರ್ಣಕಾಮಂ ಪರಮಂ ಪ್ರಕಾಮಂ ನಿರ್ದಗ್ಧಕಾಮಂ ಗಿರಿಜಾರ್ಧವಾಮಂ .

ಧೃತಾರ್ಧಸೋಮಂ ಸಮವಾಮಸೋಮಂ ದೇವೋತ್ತಮಂ ದೈವತಸಾರ್ವಭೌಮಂ
.. 13..

ಕೃತಂ ಕಿಮಪಿಯತ್ಪುರಾ ಶಿವಪದಾಂಬುಜಾರಾಧನಂ
ತದೇತದಧುನಾ ಸುಖಂ ಕಿಮಪಿ ಸಾಧು ಸೂತೇ ಮುಹುಃ .
ಇದೇ ನ ಸುರಧೇನುಭಿಃ ನ ಮಣಿನಾಽಪಿ ಕಲ್ಪದ್ರುಮೈಃ
ಸುಧಾನಿಧಿನಿಮಜ್ಜನೈಃ ಅಪಿ ತು ಕೇವಲಂ ತೇ ನಮಃ .. 14..
..ಇತಿ ಶಿವರಹಸ್ಯಾಂತರ್ಗತೇ ನಾರಾಯಣಕೃತಂ ಶಿವಸ್ತವಃ ಸಂಪೂರ್ಣಃ ..
- .. ಶ್ರೀಶಿವರಹಸ್ಯಂ . ಹರಾಖ್ಯಃ ತೃತೀಯಾಂಶಃ . ಪೂರ್ವಾರ್ಧಂ . ಅಧ್ಯಾಯಃ 12.

100-113 ..

- .. shrIshivarahasyam . harAkhyaH tRRitIyAMshaH . pUrvArdham . adhyAyaH 12. 100-

113 ..

